ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՄԱՐՏԻ 3-Ի N 281-Լ ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Անհրաժեշտությունը։ «Հայաստանի Հանրապետության կառավարության 2022 թվականի մարտի 3-ի N 281-Լ որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունումը պայմանավորված է Հայաստանի Հանրապետության հողօգտագործողներին մատչելի գներով ազոտական, ֆոսֆորական և կալիումական պարարտանյութերի ձեռքբերման աջակցության ծրագրի (այսուհետ` Ծրագիր)  իրականացման ընթացքում մինչև 3 հա հողատարածք ունեցող շահառուների համար պարկերով վաճառվող պարարտանյութերի տրամադրման քանակը հստակեցնելու անհրաժեշտությամբ։ 
Ընթացիկ իրավիճակը և խնդիրները։ Հայաստանի Հանրապետության հողօգտագործողներին մատչելի գներով ազոտական, ֆոսֆորական և կալիումական պարարտանյութերի ձեռքբերման աջակցության ծրագիրը ուժի մեջ է մտել սույն թվականի մարտի 5-ից։ Ծրագրի շրջանակում հողօգտագործողների պարարտանյութերի տրամադրման գործընթացը շարունակվում է։
[bookmark: _Hlk101360215]Ծրագրի իրականացման  ընթացքում ի հայտ են եկել խնդիրներ կապված պարարտանյութերի վաճառքը պարկերով կազմակերպելու և մինչև 3 հա հողատարածք ունեցող շահառուներին մինչև 1 պարկ պարարտանյութի հաշվարկով հողատարածքի համար պարարտանյութի տրամադրման քանակը հստակեցնելու հետ։ 
Տվյալ բնագավառում իրականացվող քաղաքականությունը։ Հանրապետության գյուղատնտեսության ոլորտում իրականացվող քաղաքականությունը նպատակաուղղված է գյուղատնտեսության ինտենսիվացմանը, արտադրողականության բարձրացմանը, հողային ռեսուրսների նպատակային օգտագործմանը, պարենային անվտանգության բարձրացմանը, գյուղատնտեսական ամբողջ արժեշղթայում ընդգրկված սուբյեկտների՝ գյուղացիական տնտեսությունների, կոոպերատիվների, գյուղատնտեսական մթերք վերամշակողների եկամուտների ավելացմանը: 
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ: Կառավարության 2021-2026թթ. ծրագրով նպատակ է դրվել խթանել գյուղատնտեսական նշանակության հողերի նպատակային և արդյունավետ օգտագործումը։ Միաժամանակ, Հայաստանի Հանրապետության գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության «Բարելավել պարենային անվտանգությունը և սնուցումը» առաջնահերթությունում կարևորվում է պարենի ֆիզիկական և տնտեսական մատչելիության մակարդակի բարելավմանն ուղղված ծրագրեր իրականացումը և կենսականորեն կարևորագույն պարենամթերքի տեղական արտադրության խթանումը (էջ՝ 53)։
[bookmark: _GoBack]Կարգավորման նպատակը և բնույթը։ Նախագծով առաջարկվող լրացումը նպատակ ունի ծրագրում հստակեցնել մինչև 3 հա  հողատարածք ունեցող շահառուներին համար վաճառվող պարարտանյութերի քանակը հողատարածքի այն մասի հաշվով, որի համար հաշվարկվող պարարտանյութի քանակը կազմում է մինչև 1 պարկ (50 կգ)։ Նախագծով առաջարկվում է վաճառվող մինչև մեկ պարկ պարարտանյութի հաշվարկով հողատարածքի համար թույլատրել վաճառելու մեկ պարկ (50 կգ) պարարտանյութ։
    «Հայաստանի Հանրապետության կառավարության 2022 թվականի մարտի 3-ի N 281-Լ որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ 2022 թվականի պետական բյուջեի եկամուտներում և ծախսերում փոփոխություններ և լրացուցիչ ծախս չի նախատեսվում։
Նախագծի մշակման գործընթացում ներգրավված ինստիտուտները և անձինք։
Նախագիծը մշակվել է Էկոնոմիկայի նախարարության կողմից: Նախագծի մշակմանն այլ  ինստիտուտներ և անձինք չեն մասնակցել: 
Ակնկալվող արդյունքը։ Ծրագրում կատարվելիք լրացման արդյունքում ակնկալվում է Ծրագրի իրականացման ընթացքում առաջացած խնդրի կարգավորում և վաճառվող պարարտանյութի քանակի հստակեցում։ 
